Smjernica br. 2 – Andragogija 

Zakoni učenja 

Na većinu situacija u kojima se stiče znanje je primjenjivo šest zakona učenja. Primjena nekih od ovih zakona prilikom planiranja obuke stvara bolju atmosferu za učenje za polaznike. 

Zakon spremnosti
[bookmark: _GoBack]Osoba najbolje uči kada joj se ponude potrebne uvodne informacije, zajedno sa odlučnim stavom i spremnošću da uči. Ne može se mnogo toga naučiti ako ne postoji prepoznatljiv razlog za učenje. Priprema polaznika za učenje je obično posao predavača (trenera). Jasni opšti i konkretni ciljevi i dobar razlog za učenje ponekad pomažu da se polaznici motivišu da se obrazuju čak i kada im nije stalo do toga. Polaznik koji je obično spreman da uči se na taj način sa predavačem srijeće na pola puta. Ponekad predavač ne može mnogo toga da uradi da ljudi budu spremni za učenje. Druge obaveze, pretrpani rasporedi, zdravlje, finansije ili porodični poslovi mogu lišiti polaznika želje za sticanjem znanja. 

Zakon vježbanja
One stvari koje se najviše ponavljaju najbolje se i nauče. To je osnova za ponavljanje i uvježbavanje. Um rijetko zadrži, ocijeni i primijeni nove koncepte ili praksu nakon što im je samo jednom izložen. Polaznik uči primjenjujući ono što je naučio. Svaki put kada vježba, njegovo/njeno učenje se nastavlja. Postoje brojne vrste ponavljanja. Tu spadaju aktivnosti polaznika kao što su podsjećanje, pregled, sažimanje, praktično uvježbavanje i fizička primjena. Sve to služi za stvaranje navike učenja. 

Zakon efekta 
Ovaj zakon se zasniva na osjećanjima polaznika. Učenje je bolje kada je povezano sa osjećanjem prijatnosti ili zadovoljstva, a slabije kada je povezano sa nekim neprijatnim osjećanjem. Iskustvo koje kod polaznika izaziva osjećaj poraza, ljutnje, frustracije, uzaludnosti ili zbunjenosti je neprijatno i umanjiće sposobnost učenja. Ne mora svako iskustvo biti potpuno uspješno, niti polaznik mora u potpunosti da savlada svaki zadatak. Međutim, svako iskustvo obrazovanja treba da sadrži elemente koja kod polaznika bude neka dobre osjećanja. Šanse da polaznik ostvari uspjeh se definitivno povećavaju ako je iskustvo obrzovanja prijatno. 

Zakon prvenstva
Prvenstvo znači biti prvi, što često ostavlja snažan utisak. To znači da predavač mora biti u pravu prvi put. Svi iz iskustva znaju koliko je teško prekinuti lošu naviku. Teže je „odučiti“ pogrešne prve utiske nego ih predavati na pravi način prvi put. Prvo iskustvo polaznika treba da bude pozitivno. To pomaže da se obezbijedi stabilna osnova za sve što slijedi. 


Zakon intenziteta 
Oštro, jasno ili uzbudljivo iskustvo obrazovanja podučava nas više od rutinskog ili dosadnog. Ovaj zakon podrazumijeva da će polaznik naučiti više od prave stvari nego od neke njene zamjene. Na primjer, polaznik može bolje da razumije i cijeni film ako ga pogleda nego ako pročita scenario. Prostorija u kojoj se odvija obuka nameće stvarna ograničenja na količinu realizma koju predavač može da unese. Dakle, on/ona treba da koristi svoju maštu da bi stvari što više približila stvarnom životu. Makete, video kasete, interaktivni predmeti, slajdovi, grafikoni i sva druga pomoćna sredstva za obuku dodaju oštrinu i akciju obuci u nekoj prostoriji. Pokazivanja, skečevi i igra uloga puno pomažu u poboljšanju iskustva učenja kod polaznika. 

Zakon nedavnog iskustva
Pod uslovom jednakih okolnosti, ono što se zadnje nauči najbolje će se pamtiti. Međutim, važi i suprotno. Što je polaznik duže udaljen od nove činjenice ili razumijevanja, to ih je teže zapamtiti. Na primjer, prilično je lako sjetiti se telefonskog broja koji ste pozvali prije nekoliko minuta, ali je obično nemoguće sjetiti se novog broja koji ste pozvali prošle sedmice. Predavač mora prepoznati zakon nedavnog iskustva kada planira dobar sažetak. Treba da ponovi, još jednom navede ili ponovo naglasi ciljeve obuke. Takođe treba da ponovi važne informacije koje polaznici treba da upamte. 

Sedam najvažnijih činjenica o teoriji obrazovanja odraslih 
Odrasli polaznici nastave imaju jedinstvene potrebe za obrazovanjem i osobine koje treba da utiču na planiranje vašeg elektronskog kursa (eLearning). U ovom radu je dato 7 najvažnijih činjenica o teoriji obrazovanja odraslih koje svaki stručnjak za elektronsko učenje mora znati. 

Teorija obrazovanja odraslih: sve što stručnjaci za elektronsko obrazovanje treba da znaju

Malkolm Šepard Noulz (Malcolm Shephard Knowles) je 1968. godine predstavio teoriju koja razlikuje obrazovanje odraslih (andragogija) od obrazovanja u djetinjstvu (pedagogije). Svoje ideje je razložio koristeći pet glavnih pretpostavki. Od tih pet tačaka je ekstrapolirao četiri principa kako da obrazovanje odraslih bude efikasnije. Njegova teorija je još uvijek primjenjiva i na nju se jasno upućuje tokom izrade materijala za elektronsko obrazovanje. U nastavku je dato 7 značajnih činjenica i savjeta o teoriji obrazovanja odraslih koje možda želite da razmotrite prije kreiranja vašeg sljedećeg elektronskog kursa. 

1. Odrasli polaznici imaju jasno izgrađenu svijest o sebi

U djetinjstvu se ugledamo na roditelje, braću i sestre. Kao tinejdžeri se udaljavamo od porodice da bismo oponašali svoje prijatelje i grupe vršnjaka. Tek kao odrasli ljudi tražimo i biramo stvari iz ove dvije faze. Formiramo potpuni entitet koji nazivamo svojim „ja' i za koji možemo biti jako vezani. Čak i ako ne naglašavamo posebno politiku identiteta, imamo jasnu svijest o sebi. Znamo da smo različiti i zasebni od ljudi oko nas. To utiče na naše odluke i postupke. U kontekstu obuke, to znači da želimo da se i naš glas čuje u vezi elektronskih kurseva. Potreban nam je zdrav osjećaj autonomije u učenju. U suprotnom, vrlo brzo gubimo interesovanje. 

2. Iskustva iz prošlosti imaju ključnu ulogu u obrazovanju odraslih

Djeca idu u školu sa dobrim znanjem, ali ono nije nužno akademsko. Do predškolskog uzrasta, djeca nejasno znaju kako da dijele stvari sa drugima i govore. Ali, ima puno prostora za svježe podatke. Odrasli, s druge strane, iza sebe imaju svijet iskustva, kako akademskog tako i društvenog. Da biste ih djelotvorno podučavali, morate u obzir uzeti ono što već znaju. Nadovežite se na to znanje i predstavite nove koncepte. To je od ključnog značaja, jer ako vaši novi podaci dođu u konflikt sa njihovom postojećom bazom znanja, vjerojatno ih neće prihvatiti. Morate se vješto integrisati u njihovo životno iskustvo i postati aktivan dio njihovog misaonog procesa. 

3. Obrazovanje odraslih ima svrhu

Djeca idu u školu jer se to od njih očekuje. Odrasli se obrazuju jer vide povezanost. Ako ne pohađaju obuku, mogu biti novčano kažnjeni zbog za nepostupanja u skladu sa pravilima ili mogu ostati bez unapređenja. Odrasli svjesno donose odluku da steknu novu vještinu ili usavrše svoj voljeni hobi. To je izbor, a ne obaveza. Zbog toga njihovo obrazovanje mora biti usmjereno ka cilju. Moraju da vide mjerljive ciljeve učenja i imaju jasan sistem utvrđivanja svog napretka. U suprotnom, jednostavno će napustiti obuku. Kurs koji se organizuje elektronskim putem za odrasle polaznike mora biti povezan sa primjenom u stvarnom svijetu. Na primjer, ubacite simulacije ili primjere iz stvarnog života koji im omogućavaju da vide kako je data vještina povezana sa njihovim radnim obavezama ili kako će im pomoći da prevaziđu izazov koji ih ometa u postizanju radnih rezultata. 

4. Obrazovanje odraslih se oslanja na spremnost da se uči

Usko povezana sa praktičnošću je i njihova spremnost da pohađaju elektronski kurs. Sami su platili taj elektronski kurs ili ga je platio njihov poslodavac. Ali i dalje su svjesni da su na obuci po sopstvenom izboru, tako da su otvoreni za obrazovanje. U tome prepoznaju vrijednost i mogu shvatiti širu sliku. To ih čini prijemčivijim za proučavanje materijala za obuku preko interneta, ali ih ujedno čini i pronicljivijim. Mogu da prepoznaju kvalitet i jasno da na njemu insistiraju. Povezuju se sa predavačima preko interneta i kreatorima elektronskih kurseva kao sa kolegama, budući da su svi odrasle osobe. Rijetko se prema njima odnose sa strahopoštovanjem ili podsmjehom kao što to djeca rade sa svojim nastavnicima. Vaši „online" materijali za obuku treba da su relevantni, sa zadacima koji će iskoristiti njihovu otvorenost i interesovanje. 

5. Odrasle polaznike pokreće unutrašnja motivacija

Djeca se mogu podučavati metodom „šargarepe i štapa". Žele da ih njihova nastavnica voli i da budu nagrađena. Plaše se prekoravanja. Ova suprostavljena osjećanja mogu da ih natjeraju da naporno rade, barem neko vrijeme. Odrasli razvijaju sopstvene metode motivisanja. Usmjerite njihovu obuku preko interneta na rješavanje problema. Učenje napamet im ne donosi mnogo koristi. Ne postoji faza tokom njihovog radnog dana kada će morati da recituju ono što su naučili.
Umjesto toga, ponudite simulacije i kontekstualnu igru uloga i na taj način pokažite kako svoju obuku preko interneta mogu da prevedu u stvarni život. Zbog toga će se stalno vraćati na obuku.

6. Greške su često najbolje učiteljice

Teorija obrazovanja odraslih se oslanja na iskustveno učenje. Što znači da se odrasli podstiču da istraže temu iz ugla sopstvenog iskustva i nauče iz svojih grešaka. Na primjer, mogu da učestvuju u scenarijima sa „granama" koji im pokazuju kako njihove akcije ili ponašanja dovode do stvarnih posljedica. Kao rezultat toga, manja je vjerovatnoća da će napraviti te greške na radnom mjestu, a veća  da će kontinuirano razvijati svoje iskustveno znanje. 

7. Odrasli polaznici moraju imati aktivnu ulogu u procesu kreiranja  elektronskog kursa

Središnje načelo teorije obrazovanja odraslih je da polaznici „online" obuke moraju biti aktivno uključeni u proces kako bi bili osnaženi i motivisani i treba da imaju ulogu u izradi sadržaja za elektronsko učenje, evaluaciji rezultata i formulisanje kriterijuma za obuku. 
Spovedite ankete da dobijete povratne informacije od njih, a zatim ih pozovite da prođu kroz probni kurs kako biste utvrdili nedostatke. Isto tako treba da budu u mogućnosti da personalizuju svoje puteve učenja i odaberu aktivnosti elektronskog obrazovanja koje su relevantne za njih i njihove radne obaveze, kao i resurse koji im omogućavaju da odmah primjene ono što su naučili i riješe svoje pojedinačne slabe tačke. 

Pojedini Noulzovi koncepti andragogije su generalno prihvaćeni. Drugi su osporeni jer se preklapaju sa pedagogijom. Dodatna istraživanja su pokazala da obrazovanje od djetinjstva do odraslog doba predstavlja širok spektar. Neka djeca su napredna, a neki odrasli su nezreli kada je u pitanju obuka preko interneta. Međutim, Noulzova teorija obrazovanja odraslih navodi da odrasli imaju razvijen osjećaj za sebe, prethodno iskustvo, praktične razloge za obrazovanje. Spremni su za učenje i interno motivisani. Kao rezultat toga, programi „online" obuke za njih treba da budu usmjereni na njih, relevantni, kontekstualizovani i zasnovani na zadacima. Treba da budu manje teoretski i više praktični. 

Izvor: prilagođeno iz https://elearningindustry.com/the-adult-learning-theory-andragogy-of-malcolm-knowles 

Dodatne informacije pod odrednicom „Andragogija" na Vikipediji https://en.wikipedia.org/wiki/Andragogy, https://elearninginfographics.com/adult-learning-theory-andragogy-infographic/ (dobra inforgrafika, koja se dijelom može vidjeti i na slajdovima), i https://elearningindustry.com/9-tips-apply-adult-learning-theory-to-elearning

